
Inatsisartut suleriaasianni § 36, imm. 1 naapertorlugu matumuuna imaattunik
Naalakkersuisunut apeqqutegarpunga:
(Inatsisartuni ilaasortaq Jane Petersen, Inuit Ataqatigiit)

Apeqqutit:

1. Naalakkersuisut pilersaaruteqarpat innarluutillit sulisinnaanerannut atatillugu
peqqussutitigut aammalu inatsisitigut ersarissaassallutik?

2. Naalakkersuisut pilersaaruteqarpat siusinaartumik sulisinnaajunnaarnersiutillit
inuiaqatigiinni akulerusimanerulernissaannut iliuusissat ersarissassallugit, soorlu
ilinniartitaanikkut, pikkorissarnikkut suliffissagarniarnikkullu?

3. Naalagaaffiit Peqatigiit innarluutillit pisinnaatitaaffii pillugit isumagatigiissutaat
FN-p 13. december 2006 akuersissutigisaat Nunatsinnut aamma ator-
tuulersinneqgarnissaa siunertaralugu Naalakkersuisut iliuuseqgalersaarpat?

Tunngavilersuut.

Inuiaqatigiinni peqqittuunissarput aammalu tamatta atorfissagarnerput tamakkii-
nerusumik inuiaqgatigiinni piviusunngussappat pisariagarluinnartutut isigaara innar-
luutillit aammalu siusinaartumik sulisinnaajunnaarnersiutillit Nunatsinni inuttut ine-
riartornissaminnik periarfissaqartitaanissaat.

Ullumikkut ajoraluartumik innarluutilinnut sulisinnaanikkut aammalu ilinniartitaa-
nikkut ilinniagginnissamut periarfissiissutaasut naammaginanngilluinnarput. Innar-
luutillit ilinniartitaanikkut periarfissagarnerat naammanginanngeqaaq, taamaat-
tumillu inuttut ineriartornissaminnik pakkersimaarneqgarnerat inuiagatigiini sulias-
satta ilagilluinnarpaat.

Ilaqutariinnermut Peqqissutsimullu Naalakkersuisoqarfik aammalu Kultureqarner-
mut, Ilinniartitaanermut, Ilisimatusarnermut Ilageeqarnermullu Naalakkersui-
soqarfik april 2009-mi nalunaarutaanni ersersinnegarpoq innarluutillit aammalu
siusinaartumik sulisinnaajunnaarnersiuteqgartut atuartinnegarnissaminnut, ilinniaga-
garnissaminnut suliffeqarnissaminnullu inatsisitigut negeroorfigineqarnerat erseq-
gissaavigineqartariagartoq. Nalunaarutip qupperneq qulingiluaanni (9) tamanna
uppernarsarneqarpoq, tassanimi imatut allassimasoqgarpoq: “Inatsisitigut periarfis-
saqarluartoq innarluutilippassuit ilaqutaallu siusinaartumik pensionisiagalernissa-
mut innersuunneqgakkajuttarput, imaluunniit atuartinneqaratik, ilinniartinneqaratik
sulisinneqgaratillu. Tamanna arlalinnik pissutegarsinnaavoq:



1) Inatsisinut taakkulu aqqutigalugit periarfissanut ilisimasaqan-
nginneq.

2) Tapersersortinik isumaginninnikkut perorsaanermik ilinniarsimasunik,
suliamik ilinniagalinnik inunnillu suliassagarfimmik immikkut ilisimasalinnik
amigaateqgarneq.

3) Kommuninit ataasiakkaanit innarluutilinnut neqerooruteqanngin-
neq - suliassaqarfimmik tunulliussinermik pissuteqakkajuttartoq

4) Innarluutillit assigiinngitsorpassuit siammasippallaarnerat

5) Innarluutillit pillugit inuiagatigiinni nalinginnaasumik ilisimasagannginneq.”

Annertuumik innarluutillit ikiorserneqartarnerat pillugu Inatsisartut peqqussutaat
nr. 7, 3. november 1994-imeersoq akuersissutigineqaqgaarmalli maannamut
pingasoriarluni allanngortinnegartarnikuuvoq, allannguutilli maannamut suli peq-
qussummi ataatsimut katersorneqgarsimanngillat. Tamanna patsisaalluni taamaam-
mat tupinnanngilag inatsisinut atuuttunut taakkulu aqqutigalugit periarfissanut
kommuneni sullissisussanilu ilisimasaganngippallaarneq ullog mannamut atuum-
mat. Taamaattumik pisariagarsorinarpoq tamanna aaqgiivigalugu innarluutillit
sulisinnaanerannut atatillugu peqqussutitigut aammalu inatsisitigut ersarissaa-
nissaq innarluutillit pitsaanerpaamik kiffartuunneqarnissaat siunertaralugu.

Inuiagatigiinni innarluutegartunik aammalu siusinaartumik sulisinnaajunnaarner-
siuteqartunik ilagarpugut ilagartuassallutalu. Taakkua ilaat inuiaqatigiinni tamak-
kiinngikkkaluartumik sulegataanissartik aammalu ilinniartitaanikkut periarfissin-
neqgarnissartik kissaatigaat. Taamaattumik siusinaartumik sulisinnaajunnaar-
nersiutillit ikiorsiissutisigut tunniuttakkat saniatigut sulisinnaanerisa siunissami
aqqutissiuunniarnissaa, tamannalu ganoq iliuuseqarfiginegassanersoq paaserusun-
narpoq.

Isumaqgarpungattaaq innarluutillit pisinnaatitaaffiinut atatillugu nunat tamat
isumagqatigiissutaannik atuutilersitsinissag Nunatta suliassaasa ilagilluinnaraat.
Innarluutillit pisinnaatitaaffii pillugit nunat tamalaat isumaqatigiissutissaat Naala-
gaaffiit Peqatigiit (FN-p) 13. december 2006 akuersissutigivaat. Isumagqatigiissut
taaneqartog Nunatta ilannguffigissaneraa Naalakkersuisunit imaluunniit Inatsisar-
tunit suli isummerfigineganngilaq, taamaattumillu matumuuna Naalakkersuisut
tamanna anguniarumallugu ganoq pilersaaruteqarnersut paaserusunnarpoq.



